
El surdimientu de la lliteratura bable na atualida
ye, en sin dulda, el fechu mas importante de los cabe-
ros diez afios n'Asturies. Nun se trata del intentu
d’iguar lo politico-cultural al nuéu marcu de la Espa-
fia les autonomies, como podria pescanciase dende
dellos plantiamientos percriticos cola atual cadarma
del Estdu, sindén de la solucién a un pervieyu poble-
ma qu’encierro a la socied4 asturiana durante sieglos
nuna murnia fondera y Hatente de la so identida co-
mo pueblu. La lliteratura bable tuvo, y ta teniendo,
que recorrer un escuru y curvu camin, argayiu de
torgues intrinseques y ayenes a ella mesma: hai
qu'echar p’alantre un corpus lliterariu estimatible
escomenzando, praticamente, de cero, al tiempu que
se fai un esfuerzu pergrande pa normalizar, preceti-
var y xunir el usu d’esa llingua. Los escritores bables,
enxertaos na que podria llamase «primera xeneracién
de la concencia llingiiistica asturiana», escriben non
s6lo pa un publicu ensin tradicién de lletures na so
Illingua, nuna situacién, amas, perfamienta’n cuantes
a infrastrutures editoriales y comerciales, sindn ta-
mién col giieyu puesto na creacién d’esi corpus lli-
terariu, ferviellu necesariu pa que los nueos narrao-
res, poetes o autores teatrales tegan finxos présimos
y precisos, modelos que-yos sirvan pa contestualizar
les sos propies ociones estétiques y formales.

Dao, pues, la dificulta del llabor, paez tar iidio
qu'esta lliteratura tien que ser entamada por unos
escritores abondo especiales. Los creaores la nuea 1li-
teratura bable son, al tiempu, monxes y soldaos, es-
critores conoceores del so oficiu y militantes d'una
xera que nun ye p'averase al oxetivu unicu y caberu
de tou escritor nuna llingua normalizada, esto ye:
I'ésitu de critica y ventes, la reconocencia publica,
la profesionalizacién masima nel so trabayu, etc.
Lo singular, pues, de los nueos escritores asturianos
caltiénse nel fechu de qu’ellos formen daqué especie
de partiu nacionaliegu ensin rexistru, un partiu po-
liticu minoritariu, nel que nin siquier s’espalmen
tendencies ideoléxiques, porque nel camin empobi-
nau (normalizacién de la llingua, dir a la gueta lle-
tores, espafiamientu la mesma némina d’autores y
espoxigue de toos los xéneros lliterarios tradiciona-
les) pesen muncho mas los deseos y oxetivos comu-
nes que’l dixebru politicu apaeciu nos distintos na-
cionalismos del Estdu. Pa los nueos escritores astu-
rianos I’algame d'un nacionalismu politicu podra con-
solidase na media’n que, al mesmu tiempu, esista un
biltu llingiiisticu ponderatible na comunida asturia-
na, y sdlo cuando esti daltimu apaeza comun fechu
al marxen la volunti de los sos entamaores iniciales,
podran surdir v amestase delles posiciones ideoldxi-
ques emparentaes col asturianismu cultural.

Llegaos equi, hai que sifialar otra peculiardd, que
lo ye pola especial situacién qu’acabamos d’esplicar
rapidamente. Llofie de lo que pudiere atalantase de
situacién tala, una situacién marcada pola belixe-
rancia ideoléxica nacionalista de los escritores astu-
rianos, el calter xeneral la lliteratura bable nestos
caberos diez afios nun muestira tensiones nin violen-
cies ideoldxiques so los temes, que son los usaos nes
lliteratures normalizaes darréu; lo que ta claro, na
lliteratura bable atual, ve la frayadra coscientemente
entamada de la tradicién costumista, aldegana y fes-
texera que tapeciere esa lliteratura nun estdu de mor-

mera tematica sin igua. Sacar la poesia, el rellatu
o'l tiatru de la quintana, desendolcar les obres de los
tépicos seudo-lliricos (I'esmolecimientu I’Arcadia as-
turiana, a resultes del progresu industrial; la sefiar-
da y la murnia los indianos...) y de los clixés humo-
risticos que repiten asgaya mensaxes negativos acer-
ca la mentalidd campesina {socarroneria, individua-
lismu, avaricia, cazurrez, etc.), ye, fidiamente, €l
finxu dixebraor qu'empobina pal camin d'una llite-
ratura espetada na realidd d'un pais a vegaes mas
desruralizau, onde lo urbano y lo industrial perpe-
sen, anque nun neguemos la fuercia socioldxica
gqu'entd tien el campu asturianu dientru d’esa rea-
lida.

Pero tamos equi pa falar de hestoria, magar ésta
seya tan reciente como la que sirve de contestu y
soporte a la lliteratura bable de giiei, v anque esa
hestoria tea faciéndose dia a dia, agora mesmu, d’'una
manera viva y problematizada.

Nun esiste dulda giiei so les feches nes que la
nuea lliteratura asturiana escomencipia’l so camin.
El 23 de payares de 1974, nes fueyes de la revista
Asturias Semanal, aniciase una secién de periodicida
quincenal que, col titulu «Conceyu Bable», ta al car-
gu tres xdvenes profesores asturianos: Xosé Lluis
Garcia Arias, Xuan Xosé Sanchez Vicente y Lluis
Xabel Alvarez. Na presentacién de la nuea secion los
cabezaleros de la revista afirmaben, ente otres coses,
que los tres x6venes profesores «cuentan con nuestro
apoyo y aliento y, suponemos, que con el de muchos
asturianos que buscan desde hace mucho tiempo un
cauce para sus inquietudes encaminadas a dar a su
espiritu regional un punto de partida serio, con con-
sistencia y auténtico contenido»'. Nun resisto a la
tentacién d’acordame de los nomes d’aquellos cabe-
zaleros, pioneros perfugaces d’'un sofitu publicu al
bable, averaos a «apoyar y alentar» la xuvenil y pres-

1 Asturias Semanal, nu 285, 23-11-74.

tosa iiciativa, dao que d’ésta paecia surdir dafecha-
mente «un puntu de partida serio, con consistencia
vy auténtico contenido» rexonal: yeren ellos, el di-
reutor de la revista, Graciano Garcia, giiei sofitaor
y allentaor d’empreses muncho ma&s universales y
sonores qu'aquella que mecié na so latancia; el di-
reutor segundu, Juan de Lillo, espantible antiasturia-
nista na atualidd, martiellu de bablistes y vixia agiie-
yaor d’iconoclasties espafiolistes na so dominical se-
cién del diariu La Nueva Espaiia; Juan Cueto Alas,
redautor e ideélogu masimu de la revista, que pronto
(xineru de 1975) va a dixebrase de los plantamientos
del grupu Conceyu Bable nes paxines del diariu
uviein La Voz de Asturias, aniciando un frafiamien-
tu de les rellaciones que va ciarrase diez afios dem-
pués, al pone-y prélogu a un llibru cuentos de San-
chez Vicente ? nel que mantién una atitd conciliaora
y comprensible pal surdimientu Ilingiiisticu n'Astu-
ries; Faustino F. Alvarez, redautor y collaberaor ha-
bitual de la revista, cruziu espavoriu giiei escontra
la fiiciativa de llevar la llingua asturiana a les escue-
les...

La pregunta paez inevitable. ¢(Qué asocedié pa
que l'aliendu de los anicios tornare n’ataques des-
medios al esporpolle Iliterariu del bable?

Pero faise necesario golver al cursu la pequeiia
hestoria. L’ésitu la estaya emprendia pelos profeso-
res de Conceyu Bable fai que la periodicida seya mas
curtia, tornando de quincenal a selmanal, dempués
del 25 xineru de 1975, esto ye, a dos meses de la so
aparicién. Durante mas de dos afios —fasta’l piesllu
d’Asturias Semanal nos caberos meses de 1977— la
secién asturianista mantendrise con puxu, reflexdu
na escelente acoyia que-y dan los lletores que man-
den cartes y méas cartes al selmanariu nesi sen. Nesta
fastera, los oxetivos agiieyaos per Conceyu Bable

2 Xuan Xosé Sdnchez Vicente, Cuentos de llingua afilada, Xixon,
Academia de la Llingua Asturiana, 1984.



paecen llendase con dir afitando les marques defi-
nidores d'un futuru procesu lliterariu igudu colos
intereses culturales, sociales y politicos d’Asturies,
nel contestu d'una averatible descentralizacién almi-
nistrativa del Estdu que paez tar prdsima. Esti pri-
mer finxu na recuperacién llingiiistica ta entemeciu
de carauteres programaiticos, de consifies y diretri-
ces d’atuacion cultural, dexando de llau el llabor
lliterariu (malpenes aliten nesos afios collaboraciones
poétiques o narratives na secién) en beneficiu d'una
normativizacién que s'imp6n como una fiecesidd xe-
neral; n'otru sen, los del Conceyu saben que nun
s’igua una llingua lliteraria partiendo de cero, una
llingua lliteraria escosa de modelos valoratibles y de
referencies présimes nel tiempu. El llabor cimeru
sera, polo tanto, educar llingiiisticamente a los par-
tidarios del resurdimientu bable, polo que s’entamen
cursinos de gramadtica asturiana, en delles fasteres
del pais, empobinaos a maestros y a tou tipu xente
gue nun tea llofie del mundiu la insifianza. Al tiempu
d’ello, Conceyu Bable esguedéyase’n dir sifialando’l
camin que tien que seguise na creacion lliteraria. Asi-
na, nel ntmberu 303 de Asturias Semanal pue lleese
gue «el alitar d’'una llingua nun pué facese ensin
una lliteratura con puxu {...) Les nueses lletres n’as-
turiano nun les topamos por més que buscamos.
Les manifestaciones del bable o son males a esgava
o nun les hai nes llibreries. Hai que la entamar da-
fecho con la nuestra lliteratura al algame de toos pa
salvar la nuesa Ilingua. Hai qu’ensamar los paneles,
la prensa. Hai que ponese a verter al asturiano una
serie d’obres que puean ser d'interés (...) Hai que
facese con una lliteratura pa nefios, pa escolinos.
Ahi ta l'aniciu del espolletar del bable. Llibros pa
nefios n'asturiano. Cuentos, hestories, tires, efc. Lo
demas vendra darréu...»%.

Nesti contestu de formientu prelliterariu espu-

3 Asturias Semanal, n» 303, 5-4-75.

bliza Elena Poch un Diccionario Asturiano-Castellano
—tres mil exemplares— que s’agota de seguio*. Ta-
mos en 1975. Xosé Lluis Garcia Arias, in de los tres
entamaores de Conceyu Bable espubliza asimesmu
nesti afiu el so trabayu Bable y Regionalismo °, onde
espalma delles cuestiones béasiques, dende una pres-
petiva socio-llingiiistica, pa esbillar los pilancos y tor-
gues hestériques qu'esfilvanen la lliteratura y la llin-
gua asturianes, pa lo cual Vautor sirvese de testos
de escritores asturianos que, dende’l sieglu XVIII,
tratanon ¢l tema la llingua.

El llabor entamiu na secién de Conceyu Bable
sigue contando coles bendiciones de munchos lleto-
res y col sofitu manteniu polos retores de la revis-
ta; nel namberu 361, casi dos afios dempués de 'ani-
ciu, apaez una nota de la direcién al final d'un es-
critu firmau per grupos pro-bablistes de fuera d’As-
turies: «Aqui no existe chifladura. Todc lo més in-
quietud. De asturianos de sidra, dormidos, estamos
hasta el cogote. Por eso nos gusta el puxa. jPuxa
Asturies! otra vez. Y siempre» ®. Enantes, en xineru
de 1976, los responsables de Conceyu emprentaren
un editorial nel que desplicaben les sos posiciones
ideoldxiques y politiques con respeuto al procesu de
recuperacion aniciau: «el bable nin ye de dreches nin
d'izquierdes. El bable lo que ye, ye un mediu pa co-
municase y pa dar cuerpu a una cultura, a la nuesa» .

La moderacién d’estes posiciones suscribies per
Conceyu Bable son les que, ensin dulda, propicien el
sofitu la revista Asturias Semanal, a la que Garcia
Arias —n de los cabezaleros de Conceyu Bable—
ve como unu de los elementos espafiaores del fené6-
menu rexonalista d’estos afios: «estes publicaciones
(...) si ficieron muncho p’alitar una concencia de

4 Elena Fernandez Poch, Diccionario Asturiano-Castellano, Xixén,
1975.

5 Xosé Lluis Garcia Arias, Bable y regionalismo, Uviéu, 1975.

6  Asturias Semanal, n.2 361, 15-5-76.

7 Asturias Semanal, n® 343, 3-1.76.

preocupacion asturiana; si fexeron que la xente d’As-
turies afondare nesa crisis qu'oxetivamente ta enar-
tando la rexén»®.

Les collaboraciones de Conceyu Bable ciarranse
n’Asturias Semanal col sospiru caberu d’ésta, en pa-
yares de 1977. Col tonu amurnidu que tien toa pre-
monicién nestos casos, los de Conceyu Bable tornen
la so esperiencia nes llinies d'un testamentu ideolo-
xicu-cultural, onde alvierten que la reivindicaciéon
llingiiistica, el so glayiu, va xuniu a la idega de 'au-
tonomia politica: «ninguna idea autonomista pue
espoxigar n’Asturies si quier esborriar, separtar o de-
xar de llau a la llingua asturiana»®. L'ecu d’aquella
afirmacién entovia alica giiei, ocho afios dempués,
cuasi como una profecia. Nun balte n’Asturies den-
gun partiu autonomista col puxu y valir necesarios
y I'espeyu d’esi ermu politicu perpesa so la situaciéon
cultural asturiana no que respeuta a la so llingua vy,
fia d’ella, a la so lliteratura.

La semienta llantada pelos asturianistes de Con-
ceyu Bable, en 1974, faise espiga nel 1977. Nesti afiu
espubliza Manuel Asur el so primer llibru poemes,
Cancios y poemes pa un riscar, que dird seguiu
d'otros dos en 1978 y 1979, Camin del cumal fonderu
y Vivese d’ovies. Tratase de poemarios asolevaos na
transicién politica a la democracia v los temes tie-
nen esi nordés social de protesta que va dir esani-
ciando, sele, na so poesia cabera. Un afiu dempuss,
nel 1980, empréntense dos llibros de poesia cue, den-
de’l mio camientu, sifialen un blincu cualitativa per-
importante na nuea lliteratura asturiana: toi refirién-
dome a la Esbhilla de Felipe Prieto v al Camin de
seftardaes de Xuan Xosé Sanchez Vicente, qu’enca-
darma una riestra poemes escritos pel autor ente
1974 v 1979. Nun ye esti el llugar pa pescudar nestes

8 Xosé Lluis Gareia Arias. Llingua y sociedd asturiana, Uviéu,
1976, pix. 84.
9 Asturias Semanal, n.u 396, 15-1-77.

obres, pero ye obligao insistir que, colos dos, la xo-
ven poesia asturiana da un blincu pasmosu pa llo-
grar la so mayoria d’eda.

Al par, el camin de la narrativa enceta a transita-
se per otros xévenes escritores asturianos. Nel 1977,
el xixonés Carlos Rubiera espubliza los sos Cuentos
curtios y al afu siguiente los Cuentos d’estos dis;
'avilesinu Miguel Solis gana’'n 1977 el premiu cuen-
tos Conceyu Bable con L'iltimu home, bisandolu
en 1981 col ablucante rellatu Aquel requexu escuru.
Nestos afios que cuerren de 1977 a 1982 algdmense
dellos premios y certdmenes embaxu’l padrinalgu
d’ayuntamientos y comisiones de fiestes asturianos.
Ye una bona rampla llanzamientu pa facer qu’ali-
que’l maxin de los autores xdvenes, pero, al par, les
obres premiaes nun alcancen el beneficiu pernecesa-
riu del so asoleyamientu. Nuna época d’altor claru
na demanda lliteraria’n bable, I'ausencia d'una in-
fraestrutura editorial n'Asturies caltién esta llitera-
tura nun llugar de seudo-marxinalidda qu’esfarrapa
les sos posibilidaes competitives. Un exemplu valo-
ratible d’esto pueo dalu yo mesmu cola espubliza-
cién de la mio Introduccion a la literatura asturiana
nel 1981; aun a sabiendes de que’l niimberu de nueos
autores bables de valir didiu ye llargu, tengo que
falar sélo de seis d’ellos, dao que son los que tienen
Hibros emprentaos. Talos seis camtidense darréu
nos integraores del primer copin d’escritores bables
que podemos llancar nos afios 1977 a 1981: los no-
mes, Manuel Asur, Felipe Prieto, Carlos Rubiera,
Xuan Xosé Sianchez Vicente, Roberto Gonzélez Que-
vedo v Miguel Solis. Esta primera estaya apaez mar-
cada pela poesia y el cuentu y nella nun ye posible
ent4 alcontrar noveles propiamente diches, noveles
curties u obres de teatru, xéneros de cadarma mas
complicao que piden vieyura y posu a los autores.

En 1980 créase la Academia de la Llingua Astu-
riana. El muérganu masimu de la nuesa llingua fiaz
albentestate, nel medio d'una riestra tensiones po-



litiques que muestren l'ambigiiedd de la politica
cultural entamada pela alministracién socialista. La
vida de la cimera istitucién llingiiistica asturiana va
encetase coyia pela man d'una indecisa volunta de
sofitancia llingiiistica, que se traduz nuna perprobe
financiacién econémica, nun allofiamientu istitucio-
nal perfiidiu, que torguen, ensin aforfugalu, el puxu
mozu de la xoven Academia.

Un fechu decisivu, que vien cimblar col so nor-
dés les fiubes d’esti paisaxe, ye la creaciéon de Lletres
Asturianes (Boletin de I'’Academia de la Llingua As-
turiana), allumau na primavera de 1982, que va fa-
cer posible I'apaicién de nueos autores y, polo tanto,
la llantatra del desendolque literariu bable. Nes
sos paxines y a lo llargo los 16 nimberos emprentaos
festa giiei, fueren surdiendo autores que faen ya un
balagu perestimatible de poetes y narraores. Asina,
al primer grupu citdu ya enantes xiincense agora
nomes tan importantes comu los de Pablo Ardisana,
Xuan Bello, Maria Teresa Gonzalez, Augusto Jun-
quera, Xuan Martin, Concha Quintana, Andrés So-
lar (traxicamente esapaeciu va) vy otros munchos
que farien la ringlera abondo llarga.

Dempués de 1982 aniciase tamién la coleicion
Escolin, entamada pela Academia de la Llingua y em-
pobinada a los nefios y escolinos de les primeres es-
tayes educatives. Pa facese una idega de 'enfotu pe-
dagéxicu y lliterariu d'esta fiiciativa basta falar de
los diecisiete titulos emprentaos dende 1982 fasta es-
tos dies, ente los que puen esbillase obres de auto-
res como Miguel Solis, Carlos Rubiera, Vicente Gar-
cia Oliva, Ramén d’Andrés, Xicu Monteserin y dellos
otros.

1981 y 1982, polo tanto, son aflos perimportantes
nel esporpolle lliterariu bable. Nel primeru apaecen
dos llibros: el terceru de rellatos de Carlos Rubiera,
Cuentos de tres la guerra, y el segundu de poemes de
Xuan Xosé Sanchez Vicente, Poemes de Xixdn, que,

dende el mio camientu, consagra l'autor como’l me-
yor poeta’n llingua asturiana de l'atualidi. Nel 1982
asoléyense otros dos llibros de valir: Nel cuartu ma-
riellu, sorprendente xera poética d'un escritor per-
mozu, Xuan Bello, y Les llamuergues doraes, primera
novela curtia del avilesin Miguel Solis y tamién de
la nuea lliteratura asturiana. Les llamuergues do-
raes, beyura de titulu pal rellatu neogéticu qu'encie-
rra, esfraya dafechu’l tépicu d’'una llingua que sélo
s’avera pa la llirica costumista y abre les puertes a
un horizonte narrativu enllenu clarores, competitivu
vy normalizdu. Vamos paramos a pescudar el so in-
terés.

Anque Les llamuergues doraes entd seya una no-
vela que nun ta perfecha ye, nostante, un empefin
prietu d’ambicién. Puen dixebrase nella tres niveles
cenciellos de lletura: a) el nivel llingiiisticu o de les
formes esternes, b) el nivel estrutural (que tendrian
cuenta Yorganizacion interna’l rellatu, la disposicion
de les sos partes) y ¢) el nivel fonderu de los conte-
nios {la so tesis, les sos propuestes estétiques o ideo-
loxiques, les idegues que 'alimenten dafechu).

Respetive al primeru d’estos tres niveles nun al-
cuentro oxeciones series que pone-y. Solfs conoz per-
bié¢n la llingua cola que trabaya y esplaya abondo les
sos posibilidaes espresives. No que cinca’l segundu
nivel, el xuiciu ye tamién positivu. Solis demostrare
va N'aquel requexu escuru la so llistura comu «mon-
taor» d’hestories, dosificando’l baltiu narrativu fasta
llegar a un final imprevistu y ablucante, tornando-y
d’esta manera’l cuentu, el so calter de sucesu hiper-
rial o inhabitual, llofie les llendes de lo ordinario po-
sible. Debuxdu'n marcu ambiental n’apariencia tran-
quilizaor y cotidianu, los primeros capitulos empobi-
nen subordinaos a la descricién de los personaxes,
xente que conteniendo un potencial de llocura perfii-
diu muévense, ensin embargu, nun clima enforma
convencional pa nun resultar congoxante. L'aburria

tranquilidd d’esi clima caltiénse sabiamente llantada
nes llendes de la ficion, sin que’'n momentu dengiin
—vy ahi ta’l talentu Solis— contaxe al lletor. El fra-
fiftu brutal de los elementos qu'encadarmen tala
amosfera confirmamos na sospecha de que daqué
pergrave va pasar, pero esi «daqué» ye tan espan-
tible qu’esfraya dafechu la concencia de lo previsible
narrativo. Nun consecutivu xuegu de sobrentendios
sicol6xicos —qu'l lletor pescancia como un triunfu
del so maxin penriba I'aparente llixereza del testu—
Pautor acaba trasgrediendo’l pautu con aquél, fie-
gando la so complicidd y recordandoy el so rol se-
cundariu na rellacién dialéutica que s’establez ente
ambos.

El terceru los niveles ye, tradicional y xenérica-
mente, el que mas torgues presenta no que cinca
a la so posible formalizacién. Miguel Solis ye, per-
cima tou, un esteta. La composicién lluz penriba
I'anéudota. Les sos obres son sensoriales, non discur-
sives. Interésamos, sobre tou, la pintura’l conxuntu,
qu'esmuz a vegaes n’aguafuerte. Autor de comics (na
so Hestoria d’Avilés), debuxante, illustraor habitual
de munches obres lliteraries bables, Solis ta creando
un mundiu lliterariu presonal, pobliu de decaden-
tismu ambiente y de borrina sicoléxica, un mundiu
inquietante d’osesiones, zunes v simbolos que sin-
gularicen la so faza lliteraria. Pa finar, nun sé cému
pué empobinase nel futuru la narrativa de Solis pe-
ro, en tou casu, abultame que’l so trabayu nel enri-
quecimientu la prosa bable xustifica abondo que fale-
mos equi, mas espaciao, de les sos coses.

Tamos en 1983. La griesca so la utilidd y viabili-
da del bable sarapica, afiu tres afiu, la opinién publi-
ca asturiana. Pa los detratores, pa los enemigos de
la so normalizacién, ye un fechu ensin importancia
que se cuente ya con un numberu d’escritores v
d’obres pervaloratible; estrozau el mitu del ruralis-
mu bable, dizse agora que la Hingua lliteraria ye una
llingua llaboratoriu, que s’inventen les pallabres,

qu'esi bable nun esiste, que nun lu fala naide n’Astu-
ries, etc. Hai que dicir, al respetive, que dengan fo
capaz entovia de siftalar una sola voz bable traca-
mundiada o inventada pelos nuesos escritores que,
eso si, ficieren l'esttipidu trabayu, de recuperar les
voces secuestraes nes cuenques de los valles, ente
cuetos y biesques de vergofia, utilizaes col pudor
complice nes villes o ciudaes o, cenciellamente, api-
gazaes nos testos clasicos de la nuesa lliteratura.
Amurniamos agiieyar, milenta veces repeties, les mes-
mes espiriques nes hemeroteques escontra’l bable,
xirigoncies socioloxiques de filésofos, de periodistes,
d’ames de casa, de politicos o de tenderos, nueos
nebrijas xixilantes del imperiu. Ye'l rayu que nun
cesa, mientres qu'espolleten los cursos de bable pa
maestros, crez la faza lliteraria y s’emprenten traba-
yos de investigacién, humanistica o cientifica’n ba-
ble. Nesti contestu d’incomprensiones, zunes y caren-
cies estitucionales muévese sele pero dafechu la nuea
literatura. L’Academia de la Llingua dexa ermu, nel
1984, el Premio de Novela Curtia, nuna demostracién
fiidia de qu’hai, pela so parte, una esixencia de calida
y un deséu d’arreblagar penriba los niveles estéticos
algamaos fasta’l momentu; nun pulsu susteniu col
nivel de calidd citdu, Xuan Xosé Sanchez Vicente
espubliza dos obres que me paecen fundamentales
esti mesmu afiu, los Cuentos de llingua afilada y la
novela curtia La muerte amiya de nueche, premiu
«Xosefa Xovellanos» de la Conseyeria de Cultura’n
1983. La primera d’elles, los Cuentos de la llingua afi-
lada, tien un entamu de Juan Cueto Alas, del que falé
n'otru llugar mas enriba, onde Cueto paez dixebrase
de les postures antibablistes, adotando un xestu
pescudante pa la nuea lliteratura asturiana que, nesti
casu, simboliza Sanchez Vicente. Cueto resume asi-
na la hestoria de la so griesca presonal col bablismu
militante y espiga, tamién, los sos paiceres ante'l
futuru la llingua asturiana: «Habia en el aire de aque-
lla época —fala de la prmera estaya de Asturias Se-
manal— una especie de divisién tacita del trabajo re-



gionalista: ellos desde el radicalismo lingiifstico, no-
sotros desde el radicalismo politico. Como siempre
ocurre en estos casos, las posiciones no tardaron en
distanciarse, y dado que el enemigo comun, aquel
general tan bajito, no sé6lo segufa en sus trece, sino
en plena forma dictatorial, empezamos a tirarnos los
trastos a la cabeza (...} El catdlogo completo de in-
sultos, ironias y descalificaciones sangrientas que nos
lanzamos como dardos envenenados durante afios,
podria recogerse en un libro voluminoso (...) ¢En
qué fase esta ahora mismo el duelo asturiano de las
lenguas? Por mi parte, y desde hace ya bastante tiem-
po, ni siquiera quedan ruinas de aquella primitiva
beligerancia. No solamente no me parece mal que el
bable se investigue en la Academia, se ensefie en las
escuelas, se escriba en los papeles o se difunda elec-
trénicamente a los cuatro vientos regionales, sino
que considero tan legitimo utilizarlo en la comuni-
cacién publica o privada como el castellano»®, y
fina Cueto falando sol futuru del bable: «Lo tnico
que sé es que si hay una manera ttil y atractiva de
batallar por él es haciendo lo que Xuan Xosé hace
en este libro de cuentos: buena literatura a secas».
Bona lliteratura que munchos querien ifiorar y que,
agora, tres el xuiciu d’un escritor poco sospechosu
de simpaties bables, apurria’l so pasaporte comercial
pa viaxar pelos territorios lliterarios non naciona-
liegos.

En cuantu a la segunda de les obres, la novela
curtia La muerte amiya de nueche, supén, como ta
dicho, una perbona demostracion de que delles ilin-
giies nun sirven sélo pa facer versos o rellatos fol-
cléricos de postal. Ya enantes lo afitaren Miguel So-
lis, con Les llamuergues doraes, o Carlos Rubiera,
con Nublu de mar y distancia. Agora Sanchez Vicen-
te entamaba’l camin del realismu narrativu, espal-
mando temes y elementos policiacos y politicos nel

10 Cuentos de llingua..., pax. 8.

so rellatu, anque éstos apaezan esbillaos cola tenru-
ra y humor carauteristicos de la so obra’n prosa.

La muerte amiya de nueche ye la hestoria d'un
crimen cometiu per causes de politica cultural na
presona d'un asturianista que ia pescudando asturia-
nu. Un collaciu’l muertu, tamién nacionalista, ponse
a investigar el fechu fasta les dltimes consecuencies,
descubriendo que I'asesin ye una figura publica cabe-
zalera na oposicién al resurdimientu cultural asturia-
nu. Asuntu talu, da-y pie al autor p’analizar les posi-
ciones antiasturianistes d’un setor la cultura’l pais,
simbolizaes nun presonaxe alloridu y fanitcu —An-
tonio Clariniado— cuya imaxen fisica vien concidir
cola d'un perconociu caderalgu de la nuesa univer-
sid4 uvieina. L’autor afana, tamién, pa criticar ensin
agriez pero col cefiu puestu l'atita del grupu intele-
tuales cuya prasis asturianista, frafia de sefialdi,
nun cuaya'n trabayos dafechu nin nun compromisu
politicu fiidiu y definitivu. Los presonaxes la ficién
son, nesi sen, facilmente asemeyaos colos sos xemelos
na vida rial; tratase, polo tanto, de presones riales
qu’anden d’equi p’alla falando, inclusive, como falen
los sos correllatos humanos. El lletor reconozlos en-
sin matase, dao que l'autor nun tuvio’l menor rispiu
interés n'escurecer los sos carauteres, y coyiu pela
man d'esti va identificindose colos mensaxes que
se-y ufierten nel discursu. La novela ye, polo dicho,
un rellatu did4uticu, ideoléxicu y consolador, per-
que’l final restablez les llendes morales que se fixen
comu valibles, ddndo-yos a los malos el so permere-
ciu castigu.

Ensin entrar na llicitud o non de talos plantea-
mientos inteletuales o ideoléxicos —vieyu dilema
na hestoria de les obres lliteraries— si mos peta di-
cir darréu que la novela tien dellos otros elementos
que faen que la so lletura seya facil y que la trama
garre de seguiu al lletor. La bayura’l material 1ési-
cu emplegau, la sata adecuacion los didlogos a los sos
protagonistes, el clima que crez nun suspense per-

llograu nel pescudar del casu, el balagu d’oservacio-
nes intelixentes so la rialid4 de tolos dies y, penriba
tou, I’humor, un humor ente la tenrura y l'esperpen-
tu que fai al autor allohase del asuntu, que torna a
los presonaxes la so cualidd de tales, amenazaos co-
mu taben de continu pela edra’l verismu que sopor-
ten. Sanchez Vicente dimuestra equi que ye, amds de
poeta, un novelista granible, al marxen de que se tea
o non d’alcuerdu col calter istrumental de los conte-
nios lliterarios qu’asoleya, perque nun se trata equi
de xulgar una ideoloxia o una pesicién ante la ria-
lidd cultural o politica que vivimos, trdtase d’'una
capacida pa llevar p’alantre propuestes estétiques
que paezan convincentes, que den bayura al corpus
lliterariu bable, modelos que puean dir enllenando
un procesu que nun ta llibre de torgues y de peligro-
ses peculiaridaes socioléxiques.

Pa completar el panorama novelisticu bable, enta
hai que sifialar, asinamesmo, l'espublizamientu dien-
tru 'afiu 1984 de la primera novela d’aventures pa
un publicu xuvenil, Foutenebrosa: el reinu de los si-
lentes, de Vicente Garcia Oliva. cofinciu escritor de
lliteratura pa nefios, con tres llibros espublizaos na
colecién Escolin.

Llegaos a esti puntu, ye fiecesario dir faciendo
balance. Dalgin podria decir que lo gque tamos citan-
do equi nun ye valoratible dende’l puntu vista cuan-
titativu y qu’otres lliteratures ufierten resultaos mas
granaos v fidios. Pescanciar asina ve llendase’n cos-
tatar una situacién de fechu, pero nun oxeta res al
corpus describiu. Querer una igualda de tratu pa la
lliteratura asturiana cola del restu de les lliteratures
peninsulares paezme a min, polo menos, un deséu
noble pero non maureciu. El marcu social, cultural
y politicu espoxiguen les lletres vasques, catalanes
y gallegues ta dafechamente llofie d’aquel nel que se
re-orixina la lliteratura bable, dao que falamos equi
de progresu nun casu y d'orixen o, si se prefier, de

restauranza lliteraria n'otru. Nesta competencia de
prestixos lliterarios, los gallegos y los catalanes puen
tornar los giieyos a les paxines de la so hestoria y
sentise a gustu cola herencia cultural recibia (nun
me paez que’l casu vascu seya’l mesmu) y, ensin
embargu, los asturianos tenemos qu’esforciar la giie-
yada penriba la propia capacidd de la memoria fas-
ta alcontrar los testos de la poesia critica del sieglu
illustrau, pa dir recoyendo, a partir d’esi momentu
hestoricu, I'agror lliricu y les gaspies costumistes del
XIX o salvando daqué ayalga perdia na imensida
poética del XX.

Lo conseguio, polo tanto, pelos nuesos escritores
ye, en tan curtiu espaciu tiempu, tan ablucante co-
mo rial. Llograren llevantar un edificiu de dimensio-
nes habitables, nel que vemos movese perbién una
llirica fonda’'n contenios y una narrativa téunicamen-
te convincente y de puxu espresivu ensin duldes. Nai-
de pue torgar que, a curtiu plazu, s’'avere tamién el
pariente probe: el tiatru que, nesti momentu, caleya
pelos concursos y premios lliterarios.

El balance nun pue ser, polo tanto, mas gayoleru.
Pero scuales son les perespetives? Equi ta’l poblema.
Poblema perque paez que’l resultau previsible del
mesmu alléfiase a la volunta de los escritores, de los
Ilingiiistes y, entd, de los propios militantes naciona-
listes enfotaos na recuperaciéon aniciada. El quiz
d’esti enterrogante ta ocultu na concencia politica
de los gobiernos asturianos. Si la esmirriada volunt4,
nel tema les diretrices culturales p’Asturies, se man-
tién (repliegue politicu ante les peticiones d’escolari-
zacién en bable, atitt dilatoria pa la urxente retifi-
cacién toponimica, torgues enforma pal emplegu la
llingua nos medios de comunicacién asturianos, pro-
beza de perres y presupuestos pal puxu I’Academia,
etc.) nun paez razonable caltener delles esperanzes.
Si, polo contrario, el gobiernu rexonal ataca dafe-
chu’l tema na defensa del patrimoniu cultural astu-
rianu, onde la llingua llantase comu un llegau esen-



cial, lexislando nesa direicién fasta tocar les llendes
xuridiques marcaes peles competencies del estatutu
(esfrayando lo qu'haiga qu’esfrayar pa ello), les pres-
petives de la lliteratura bable serén tan perbones co-
mo’l balance que tamos desendolcando.

Diré, p’acabar ya, que dende una concencia inte-
lixente y fondera de lo espafiol nun hai exemplu més
acabau de patriotismu que’l qu'afirma el mosaicu de
les Espaifies. Conservar, sofitar y amar eses cultures
ye la xera mas fiobleceora del tiempu que vivimos.

